
Shri Shivanamavali

ಶ್ರೀಶಿವನಾಮಾವಲೀ

(ಪಂಚಚಾಮರಮ್)

ಅನಾದಿಮಾದಿನಾಯಕಂಇಭೇಂದ್ರಚರ್ಮವಾಸಸಮ್  ।
ತಮೀಶ್ವರಂ  ಸದಾಶಿವಂನಮಾಮ್ಯಹಂ ಮಹೇಶ್ವರಮ್  ॥ ೧॥
ಉಮೇಶಮೂರ್ಧ್ವರೇತಸಂ ಋಷೀಶ್ವರಾದಿವಂದಿತಮ್  ।
ತಮೇಕದಂತವತ್ಸಲಂ ನಮಾಮ್ಯಹಂ ಮಹೇಶ್ವರಮ್  ॥ ೨॥
ತಮೈಹಿಕಪ್ರದಂ  ಶಿವಂತಮೌಷಧೀಶಭೂಷಣಮ್ ।
ತಮಂತಕಚ್ಛಿದಂ ಹರಂನಮಾಮ್ಯಹಂ ಮಹೇಶ್ವರಮ್  ॥ ೩॥
ಕಪರ್ದಿನಂಚಕಾಮದಂಕಿರಾತರೂಪಧಾರಿಣಮ್ ।
ತಥೈವ ಕೀರ್ತಿದಂಶಿವಂನಮಾಮ್ಯಹಂ ಮಹೇಶ್ವರಮ್  ॥ ೪॥
ಕುಮಾರತಾತಮೀಶ್ವರಂ ಹಿಮಾದ್ರಿಕೂಟವಾಸಿನಮ್  ।
ಸದೈವಕೃತ್ತಿವಾಸಸಂ ನಮಾಮ್ಯಹಂ ಮಹೇಶ್ವರಮ್  ॥ ೫॥
ಖರತ್ನಲೋಚನಂ ಶಿವಂಖಕುಂತಲಂಚಶಂಕರಮ್ ।
ತಥಾಚಖೇಚರೀಪತಿಂ ನಮಾಮ್ಯಹಂ ಮಹೇಶ್ವರಮ್  ॥ ೬॥
ಗಜೇಂದ್ರಚರ್ಮವಾಸಸಂ ಚಗಾಂಗವಾರಿಭೂಷಣಮ್ ।
ಗಿರಾಮಧೀಶ್ವರಂ  ಶಿವಂನಮಾಮ್ಯಹಂ ಮಹೇಶ್ವರಮ್  ॥ ೭॥
ನಮಾಮಿಘಸ್ರಲೋಚನಂ ತಥೈವಘರ್ಘರೀಪ್ರಿಯಮ್  ।
ತಥಾಚಘೋರರೂಪಿಣಂನಮಾಮ್ಯಹಂ ಮಹೇಶ್ವರಮ್  ॥ ೮॥
ನಮಾಮ್ಯನಂಗನಾಶಕಂ ವಿಹಂಗಭಕ್ಷ್ಯಭೂಷಣಮ್  ।
ಸದೈವಸಂಕಟಾಂತಕಂನಮಾಮ್ಯಹಂ ಮಹೇಶ್ವರಮ್  ॥ ೯॥
ಚಕೋರಬಂಧುಶೇಖರಂಸುಚಾರುಚಂದ್ರಭೂಷಣಮ್  ।
ಚಿತಾವಿಭೂತಿಭೂಷಿತಂನಮಾಮ್ಯಹಂ ಮಹೇಶ್ವರಮ್  ॥ ೧೦॥
ನಮಾಮಿಛತ್ರಕಪ್ರಿಯಂ  ಚಛಾಗವಾಹನಸ್ತುತಮ್  ।
ತ್ರಿಮೂರ್ತಿಮೀಶ್ವರಂ   ಶಿವಂನಮಾಮ್ಯಹಂ ಮಹೇಶ್ವರಮ್  ॥ ೧೧॥

ಶ್ರೀಶಿವನಾಮಾವಲೀ

ಜಟಾಧರಂಚಜಾಹ್ನವೀಶಮೀಶ್ವರಂ   ಜಿತೇಂದ್ರಿಯಮ್  ।
ತಥೈವ ಜೀವರಕ್ಷಕಂನಮಾಮ್ಯಹಂ ಮಹೇಶ್ವರಮ್  ॥ ೧೨॥
ಝಷಧ್ವಜಾಂತಕಂ ಶಿವಂತಥಾಚಝರ್ಝರಪ್ರಿಯಮ್  ।
ತ್ರಿಯಂಬಕಂ ತ್ರಿಲೋಚನಂ ನಮಾಮ್ಯಹಂ ಮಹೇಶ್ವರಮ್  ॥ ೧೩॥
ಅನೇಕಪಾಪಸಂಚಯಾಂತಕಂಸದಾಶಿವಂಹರಮ್ ।
ಧನಂಜಯಾಸ್ತ್ರದಾಯಕಂ ನಮಾಮ್ಯಹಂ ಮಹೇಶ್ವರಮ್  ॥ ೧೪॥
ನಟಂಚನಾಟಯದೈವತಂಜಟಾಧರಂನಟೇಶ್ವರಮ್  ।
ಜಟಾಟವೀಗಲಜ್ಜಲಂ ನಮಾಮ್ಯಹಂ ಮಹೇಶ್ವರಮ್  ॥ ೧೫॥
ಶಠಾಂತಕಂಚನೀಲಕಂಠಮೀಶ್ವರಂ  ಸ್ಮರಾಂತಕಮ್  ।
ಗಜಾಜಿನಾವಗುಂಠಿತಂನಮಾಮ್ಯಹಂ ಮಹೇಶ್ವರಮ್  ॥ ೧೬॥
ಪ್ರಚಂಡತಾಂಡವಪ್ರಿಯಂ  ಮೃಡಂಮೃಕಂಡುಸಂಸ್ತುತಮ್  ।
ಷಡಾಸ್ಯತಾತಮೀಶ್ವರಂ   ನಮಾಮ್ಯಹಂ ಮಹೇಶ್ವರಮ್  ॥ ೧೭॥
ನಮಾಮಿಢುಂಢಿರಾಜತಾತಮೀಶ್ವರಂ  ಸದಾಶಿವಮ್ ।
ಭವಾಂತಕಂಚಭೈರವಂನಮಾಮ್ಯಹಂ ಮಹೇಶ್ವರಮ್  ॥ ೧೮॥
ನಮಾಮಿರಾವಣಸ್ತುತಂ ಫಣಾಧರೇಂದ್ರಭೂಷಣಮ್  ।
ತಥೈವ ಜಿಷ್ಣುಪೂಜಿತಂ ನಮಾಮ್ಯಹಂ ಮಹೇಶ್ವರಮ್  ॥ ೧೯॥
ತಪಸ್ವಿಗಮ್ಯಮೀಶ್ವರಂ   ಚತಾಂಡವಪ್ರಿಯಂ ಶಿವಮ್ ।
ತುರೀಯಧಾಮದಾಯಕಂನಮಾಮ್ಯಹಂ ಮಹೇಶ್ವರಮ್  ॥ ೨೦॥
ಸದೈವ ಸತ್ಪಥಪ್ರಿಯಂ  ವ್ಯಥಾಹರಂ ಕಥಾಪ್ರಿಯಮ್  ।
ಕೃಶಾನುರೇತಸಂಶಿವಂನಮಾಮ್ಯಹಂ ಮಹೇಶ್ವರಮ್  ॥ ೨೧॥
ದಯಾರ್ಣವಂಚದಾನವೇಂದ್ರಪೂಜಿತಂ ದಿಗಂಬರಮ್ ।
ಸದೈವದೀನಬಾಂಧವಂನಮಾಮ್ಯಹಂ ಮಹೇಶ್ವರಮ್  ॥ ೨೨॥
ಧರಾಧರೇಂದ್ರನಂದಿನೀಪತಿಂ  ಚಧೂರ್ಜಟಿಂ ತಥಾ ।
ಭವಾಂತಕಂಮಖಾಂತಕಂನಮಾಮ್ಯಹಂ ಮಹೇಶ್ವರಮ್  ॥ ೨೩॥
ನಗೇಶನಂದಿನೀಪತಿಂ ಚನಾಗರಾಜಭೂಷಣಮ್ ।
ಸುನೀಲಕಂಠಮೀಶ್ವರಂ  ನಮಾಮ್ಯಹಂ ಮಹೇಶ್ವರಮ್  ॥ ೨೪॥
ಪರೇಶಮೀಶ್ವರಂ  ಶಿವಂಚಪಾರ್ವತೀಪತಿಂ ತಥಾ ।
ಪಿನಾಕಪಾಣಿಮೀಶ್ವರಂ  ನಮಾಮ್ಯಹಂ ಮಹೇಶ್ವರಮ್  ॥ ೨೫॥

ಸುಪೀತಸರ್ಪಭೂಷಿತಂಪುರತ್ರಯಾದಿನಾಶಕಮ್  ।
ಸುರೇಂದ್ರಪೂಜಿತಂ ಶಿವಂನಮಾಮ್ಯಹಂ ಮಹೇಶ್ವರಮ್  ॥ ೨೬॥
ಫಣೀಂದ್ರಭೂಷಣಂ ಹರಂನಟೇಶ್ವರಂ ಚಶಂಕರಮ್ ।
ಸದಾಶಿವಂತ್ರಿಲೋಚನಂ ನಮಾಮ್ಯಹಂ ಮಹೇಶ್ವರಮ್  ॥ ೨೭॥
ಸದೈವಬಿಲ್ವಪೂಜಿತಂ ಬುಧಾರ್ಚಿತಂಪುರಚ್ಛಿದಮ್  ।
ತಥೈವಬಂಧಮೋಚಕಂನಮಾಮ್ಯಹಂ ಮಹೇಶ್ವರಮ್  ॥ ೨೮॥
ಭವಂಚಭಾಸುರಂತಥಾಸದೈವಭೀಮಶಂಕರಮ್ ।
ಭುಜಂಗಭೂಷಣಂಶಿವಂನಮಾಮ್ಯಹಂ ಮಹೇಶ್ವರಮ್  ॥ ೨೯॥
ಮಹೇಶ್ವರಂ ಚಮಾನದಂಚಮಿತ್ರಚಂದ್ರಲೋಚನಮ್   ।
ತಥೈವಮುಕ್ತಿದಂ ಮೃಡಂನಮಾಮ್ಯಹಂ ಮಹೇಶ್ವರಮ್  ॥ ೩೦॥
ನಮಾಮಿಯಜ್ಞನಾಶಕಂ ಚಯಾಮಿನೀಶಭೂಷಣಮ್ ।
ಯುಗಾಂತವಹ್ನಿಲೋಚನಂ ನಮಾಮ್ಯಹಂ ಮಹೇಶ್ವರಮ್  ॥ ೩೧॥
ರತಿಪ್ರಿಯಾಂತಕಂ ಶಿವಂಚರಾಮಶತ್ರುಪೂಜಿತಮ್  ।
ಸದೈವರುದ್ರಮೀಶ್ವರಂ   ನಮಾಮ್ಯಹಂ ಮಹೇಶ್ವರಮ್  ॥ ೩೨॥
ಲಲಾಟಪಟ್ಟಪಾವಕಂ ತಥೈವಲಾಸಕಂಶಿವಮ್ ।
ಸದೈವಶಂಭುಮೀಶ್ವರಂ  ನಮಾಮ್ಯಹಂ ಮಹೇಶ್ವರಮ್  ॥ ೩೩॥
ವಸಂತಮಿತ್ರದಾಹಕಂ ವಿಭೂತಿದೇಹಭೂಷಣಮ್ ।
ವೃಷಧ್ವಜಂ ಚಶಂಕರಂನಮಾಮ್ಯಹಂ ಮಹೇಶ್ವರಮ್  ॥ ೩೪॥
ಶಶಾಂಕಮೌಲಿಮೀಶ್ವರಂ ಚಶಾಂಭವೀಪ್ರಿಯಂ ಶಿವಮ್ ।
ತಥೈವಶೂಲಧಾರಿಣಂನಮಾಮ್ಯಹಂ ಮಹೇಶ್ವರಮ್  ॥ ೩೫॥
ಷಡಾಸ್ಯತಾತಮೀಶ್ವರಂ  ಚಷಾಡವಪ್ರಿಯಂ ಹರಮ್ ।
ಕಪಾಲಿನಂಸ್ಮರಾಂತಕಂ ನಮಾಮ್ಯಹಂ ಮಹೇಶ್ವರಮ್  ॥ ೩೬॥
ಸದಾಶಿವಂಚಸಿದ್ಧಿದಂ ಸುರಾಸುರೇಂದ್ರಪೂಜಿತಮ್  ।
ಸದೈವಸೋಮನಾಯಕಂನಮಾಮ್ಯಹಂ ಮಹೇಶ್ವರಮ್  ॥ ೩೭॥
ಹರಂಹಿಮಾದ್ರಿಜಾಪತಿಂ  ತಥಾಚಹೀರಕಪ್ರಭುಮ್  ।
ಹುತಾಶನೇಕ್ಷಣಂಹರಂನಮಾಮ್ಯಹಂ ಮಹೇಶ್ವರಮ್  ॥ ೩೮॥
ಶತಾಧಿಕಾಂ ಶಿವಾಭಿಧಾನಮಾಲಿಕಾಂಪಠೇನ್ನರಃ  ।

shivanAmAvalI.pdf 3



ಶ್ರೀಶಿವನಾಮಾವಲೀ

ಸುಖಂಲಭೇತ ಜೀವಿತೇ ಸಶಂಕರಪ್ರಸಾದತಃ  ॥ ೩೯॥
ಅಕಾರಾದಿ-ಹಕಾರಾಂತಂಮಾತೃಕಾವರ್ಣಸಂಯುತಮ್ ।
ಶಿವಸ್ತೋತ್ರಮಿದಂ  ಪುಣ್ಯಂ ಯಃಪಠೇತ್ ಸ ಭವೇತ್ಸುಖೀ ॥ ೪೦॥
ಶಿವನಾಮಾವಲೀ ದಿವ್ಯಾಂ ಮಹಾದೇವೇನಗುಂಫಿತಾಮ್ ।
ಯಃಕಂಠೇಧಾರಯೇದ್ರಮ್ಯಾಂ  ಶಿವಸ್ತಸ್ಯ  ಪ್ರಸೀದತು  ॥ ೪೧॥
ಇತಿ ಶ್ರೀ  ಆಪಟೀಕರವಿರಚಿತಾ ಶ್ರೀಶಿವನಾಮಾವಲೀ  ಸಮಾಪ್ತಾ ।

